
pāyāt kṣīrābdhiśāyī kamalabhavanutaḥ

kōsalēndrasya putrō
rāmaḥ saumitriyuktaḥ kuśikasutagirā

tāṭakāprāṇahārī Á
yajñaṃ nirvartya gaṅgāsucaritamuditaḥ

pāvayaṃstāmahalyāṃ
sītāmudvāhya jitvā pathi bhṛgutanayaṃ

prāpya harṣādayōdhyām Á Á 1 Á Á
śrīrāmaṃ naumi kaikēyyabhilaṣitavarāt

khinnamālōkya tātaṃ
tadvācā tyaktarājyaṃ jhaṭiti vanagataṃ

maithilīlakṣmaṇābhyām Á
svargasthē rājñi śōkāt kṛtanutibharata -

prārthanāt pādukē svē
dattvāsmai tannivṛttyā sthitamanujayutaṃ

sēvitaṃ citrakūṭē Á Á 2 Á Á
hatvāraṇyē virādhaṃ muninikaramudē

pañcavaṭyāmuṣitvā
vairūpyāt śūrpaṇakhyāḥ kupitakharamukhān

dhvaṃsayitvārdhayāmam Á

mārīcaṃ mardayitvā daśavadanahṛtāṃ
tatra sītāmadṛṣṭvā

dagdhvā kruddhaṃ kabandhaṃ śabarivanitayā
pūjitaṃ rāmamīḍē Á Á 3 Á Á

pampātīrē hanūmatpaṭutaravacanā -
dṛśyamūkaṃ ca gatvā

kṛtvā sugrīvasakhyaṃ niśitaśaravaraiḥ
saptasālāṃśca bhittvā Á

hatvā sutrāmaputraṃ dinakarajanuṣa -
stasya rājyaṃ ca dattvā

tēnānītaiḥ kapīśairvicitasakalabhū -
maṇḍalaṃ rāmamīḍē Á Á 4 Á Á

sētuṃ baddhvā samudrē sakalabalayutaṃ
rāvaṇaṃ kumbhakarṇaṃ

hatvā tatputravargaṃ tadanujamabhiṣi -
cyātha laṅkādhinātham Á

sītāṃ labdhvāgniśuddhāṃ sakalasuranutaṃ
puṣpayānādhirūḍhaṃ

sugrīvādyairupētaṃ raghupatimaniśaṃ
prāptarājyaṃ namāmi Á Á 5 Á Á

sakṛdapi yadi rāmētyuccaran yastu martyaḥ
sakaladuritasaṅghaiḥ saṃyutō vāpi nūnam Á

na nivasati sa māturgarbhavāsī kadācit
nivasati harilōkē nāsti sandēhalēśaḥ Á Á 6 Á Á

